
Tralasciö de replicâ,

E piggiö in cangio o portante;



E con vostra permiscion

Vêuggio andâ a sperimentâ

Un-na nêuva mæ Invenzion

D'un anfibio Bastimento

Fæto a scorsa de bazan-na,

Chi và a sciocco e tramontan-na,

Senza remme e senza vento,

Tanto in tëra, comme in mâ;



Un-na Corsa vaddo a fâ

Pe-a Çittæ, e se no creppiemo

(Comme spero) se veddiemo

Un atr'anno, e ve contiö

Tutto quello che veddiö.

Monto a bordo, sparo o tio

De partenza, sciûscio, addio.

